
NATIONALISMUS

sDas Proletariat hat
kein Vaterland“

Nationalismus ass op der politescher
Landkaart net némme riets ze
fannen. Och an der Gauche gétt

mat schwammege Konzepter vu
kollektiver Identitéit jongléiert.
Dobdi ass de Sozialismus vu sengem
Prinzip hir internationalistesch.

Virun e puer Méint hat ech mam
Justin Turpel, Ex-Deputéierte vun ,Déi
Lénk", op Twitter e kuerzen Austausch
zum Thema kollektiv Eegenaarten.
Hien hat ndmlech de 17. Oktober lescht
Joer an enger Carte blanche op RTL
am Kader vun enger Kritik un der
EU Folgendes gesot: ,A wat mech
nach stéiert ass, datt all Effort fir lo-
kal, national a regional Eegenaarten
ze verdeedegen an ze stderken - sief
et d'Sprooch oder d'kulturellt Scha-
fen - direkt als nationalistesch bzw.
rassistesch dohi gestallt gétt. Déi Ee-
genaarten, an och déi Leit, déi sech
derfir asetzen, gi vill ze vill vu Rassis-
ten, Populisten a rietsextreme Bewe-
gunge fir hir ménschefeindlech Politik
genotzt. Mir duerfen op kee Fall zou-
loossen, datt all déi Leit, déi sech fir
sproochlech a kulturell Eegenaarten
asetzen, dése geféierleche Bewegun-
gen an d'Aerm gedriwwe ginn, well
grad dat zu der aktueller Staerkung
vu Rietspopulismus a Friemefeind-
lechkeet an Europa a soss an der Welt
baidréit. En anert Europa, an deem
d'Ménsche solidaresch mateneen ém-
ginn a mat hire verschiddene Kulturen
niefteneen a matenee liewen, ass glat
net am Widdersproch zu lokalen, na-
tionalen a regionalen Eegenaarten -
ganz am Géigendeel!"

Op meng Nofro hin, wat een sech
misst énner ,national a regional
Eegenaarte" virstellen, huet de lén-
ke Politiker op Twitter widderholl, et
géing dorém ,lokal, national a regi-
onal Eegenaarten (Kultur, Sprooch)
vu jidderengem" unzéerkennen. Ent-
scheedend wier dobai ,de Respekt an
d'sech och an deem Zesummenhang
wiere géint all Ausgrenzung"”.

Gemeinsam géint de
Kapitalismus

Dés Virstellung vun engem fridd-
lechen Niefteneen vun énnerschidd-
leche kollektiven Eegenaarte werft
zwou Froen op: Engersaits déi, wéi
sech d'Gauche zu Konzepter vun esou
kollektiven Eegenaarten, et kéint een
och soen, vun enger kollektiver Iden-
titéit stellt, déi gemengerhand éischter
politesch riets ze fanne sinn a sech
oft an nationalisteschen Tendenzen,
an / oder am staarke Bezuch op eng
Communautéit oder eng Sprooch aus-
seren; anerersits déi, ob et da kollek-
tiv Eegenaarten iwwerhaapt gétt oder
net. Déi zwou Froe sinn net nei, si be-
schéftege Politik a Wéssenschaft scho
sdit der Entstehung vum Sozialismus
am 19. Joerhonnert.

De Sozialismus wor am Ufank
als eng internationalistesch Bewe-
gung ugeluecht. Net fir ndischt stoung
schonn am kommunistesche Mani-
fest vun 1848: ,Das Proletariat hat
kein Vaterland", an: ,Proletarier aller
Lander, vereinigt euch!" Gemeinsam
sollt géint e gemeinsame Feind ge-
kampft ginn, namlech de Kapitalis-
mus. Dése Prinzip, datt déi interna-
tional Aarbechterbewegung net an

nationalen, mee a soziale Kategorié
misst denken, huet sech awer an der
Realitéit siele genuch duerchgesat.
D'Konkurrenz téscht inlanneschen
an auslanneschen Aarbechtskraften
huet an allen europédesche Lanner zu
Konflikter gefouert, an den Nationa-
lismus, deen Enn vum 19. Joerhonnert
émmer méi staark ginn ass, huet och
am Aarbechtermilieu Uklang fonnt.
Sozialistesch Stémme wéi déi vun
der Rosa Luxemburg, déi sech dozou
kritesch positionéiert hunn, woren
éischter rar.

Héijer Kulturen

An désen ,Nationalismus vun
énnen” huet deelweis och op es-
sentialistesch Argumenter zréckge-
graff. Sou huet de Reformist Eduard
Bernstein zum europaesche Koloni-
alismus gemengt, et kéint ,nur ein
bedingtes Recht der Wilden auf den
von ihnen besetzten Boden aner-
kannt werden. Die hohere Kultur
hat hier im duflersten Fall auch das
hohere Recht”. An de Létzebuerger
Sozialist René Blum huet als jon-
ken Affekot an enger Etude iwwert
d'Aarbechtszdit op dat ,rassescht
Element" bei den italieneschen Aar-
bechtskrafte verwisen. D'Italiener
géifen namlech eng zousatzlech Aar-
bechtsstonn besser verdroen, mat
méi enger klenger physescher a mo-
ralescher Spannung.

Zwar housch et am Lidd
,L'Internationale” vun 1871, dat zén-
terthir an der ganzer Welt gesonge
gouf: ,Paix entre nous, guerre aux
tyrans! Appliquons la gréeve aux ar-
mées”. Mee wéi et 1914 zum Aus-

broch vum 1. Weltkrich koum, huet
den daitsche Sozialdemokrat Otto
Braun virausgesinn, datt am Krich,
deen sech ugekénnegt huet, ,halb-
asiatische, schnapsgefiillte russische
Kosakenhorden die deutschen Fluren
zerstampfen, deutsche Frauen und
Kinder martern, die deutsche Kultur
zertreten".

Déi international Aarbechterbe-
wegung ass duerch den Dilemma
téscht nationaler a Klassesolidaritéit
zerrappt ginn. Am offensichtlechste
wor dat bei der daitscher Sozialdemo-
kratie. De pazifistesche Fligel vun der
Partei, deen am Ufank nach staark
wor, gouf an d'Minoritéit gesat an am
Parlament huet d'SPD d'Krichskrediter
matgestémmt. Den Historiker Jiirgen
Kocka beschreiwt dés Entwécklung
mat de Wierder, et hatt sech ,bei den
Fihrern und meisten Abgeordneten
der Mehrheit ehrenwertes Pflichtge-
fiihl, Patriotismus und sozialdemo-
kratische Solidaritat mit Konzeptions-
losigkeit, politischem Versagen und
der Bereitschaft gepaart, zundchst die
Regierung fast bedingungslos zu un-
terstiitzen und bis zum Kriegsschlufl
die Arbeiterschaft bei der Stange der
Kriegsanstrengung zu halten, ohne
tiefgreifende und sofortige Reformen
als Gegenleistung zu fordern und da-
durch die sich anbahnende Lockerung
ihrer Verankerung in den Arbeitermas-
sen zu verhindern“. Et koum schliiss-
lech zu Spaltunge vun der Partei, aus
deenen Ufank 1919 d'Kommunistesch
Partei ervirgaang ass.

Och a Frankraich gouf et am
Ufank vum Krich eng ,Union sacrée”,
an de Sozialist Edouard Vaillant huet
am September 1914 formuléiert: ,En

luttant pour son indépendance, la
France lutte pour la paix du monde,
de sorte que devoir patriotique et de-
voir socialiste se fortifient l'un par
l'autre.” An déi sozialistesch Partei
huet sech fir eng Krichsbedeelegung
vu Frankrdich ausgeschwat, wann
déi reng defensiv wier. Am deemools
neutrale Létzebuerg huet sech
d'Aarbechterbewegung net missten
zur Fro vun enger Krichsbedeelegung
positionéieren. Mee virum Hanner-
grond vun Honger an Aarmut huet
si och wéineg thematiséiert, datt déi
Létzebuerger Héichiewen net neutral
woren, mee fir d'Krichsindustrie an
Daitschland geddmpt hunn, wou aus
den daitschen Aarbechter-Bridder Zal-
dote gi woren.

Natierlech hunn déi 1énks Parteien
a ville Lanner net némmen aus natio-
nalisteschen Haltungen eraus de Krich
matgedroen, mee oft, well se sech fir
hir Haltung aner politesch Zougestind-
nesser erhofft hunn. Donieft ass et och
ém d'Fro vum Erhalen oder den Ze-
summebroch vum ale System bei en-
ger Ofleenung vum Krich gaang, well
dat hétt de facto seng Afrostellung be-
deit. Mee oft genuch koumen nationa-
listesch Argumenter dobai.

Essenzialistesche Kar

An domat wiere mer bei der
zweeter Fro ukomm. Nationalismus
bedeit jo net némmen d'Verteidegung
vu soziale Besétzstdnn, déi an engem
Staat entstan sinn an déi zum Beispill
duerch e Krich kénnen a Gefor gero-
den. Net némme géint aner Lanner,
mee och géint Friemer, déi sech an
engem Land weéllen nidderloossen,

WVollek" an ,,Natioun*
gesat: hei e Poster
vun der franséischer
kommunistescher

gétt ugekampft. Den Nationalismus
huet och en essenzialistesche Kar,
well gemengt gétt, datt ee vun Na-
tur aus franséisch oder déitsch oder
létzebuergesch wir an deementsprie-
chend d'Eegenaarte vun déser Na-
tioun hatt, meeschtens besserer wéi
deenen aneren hir. Et si ganz Bicher
geschriwwe ginn, fir dat angeblecht
Wiese vun de verschiddenen Natiou-
nen ze beschreiwen.

Wahrend fréier vun der Existenz
vu ménschleche Rassen ausgaange
ginn ass, an och d'Konzept vun der
Natioun sech op eng gemeinsam Of-
stamung vun hire Membere bezunn
huet, sinn esou Konzepter haut net
méi haltbar. Trotzdeem lieft d'Iddi
vun der kollektiver Identitéit weider,
vu Gemeinschaften, dar hir Membe-
ren duerch sproochlech a kulturell
Zougehéieregkeeten oder duerch eng
gemeinsam Vergaangenheet mate-
naner verbonne sinn. De Politolog
Benedict Anderson huet fir dés Ver-
sich, eng national Identitéit ze kons-
truéieren, de Begréff ,imagined com-
munities” gebraucht.

Verméttelt gétt bei der Duerstel-
lung vu kollektiven Eegenaarten och
e rigid Bild vun enger Gesellschaft.
Sproochen, Traditiounen a Kultur, déi
an engem Land oder enger Regioun
prasent sinn, veranneren sech awer,
an et kann een sech se als Newco-
mer och uneegnen, wéi mer et zu
Létzebuerg jo och all Dag erliewen.
An de Bezuch op eng gemeinsam
Vergaangenheet ass net wiertfrai: Et
ass net belanglos, wat zu esou enger
Geschicht gehéiert a wat ausgekla-
mert gétt - ee markant Beispill ass de
Saz aus de franséische Schoulbicher,

Gauche gétt alt op

Och an der

Konstrukter wéi

Partei vun 1970.

»Nos ancétres les gaulois”, deen afri-
kanesch Kanner an de franséische Ko-
lonien hu misse léieren.

Mir hunn an de leschte Jore ge-
sinn, datt d'Gauche sech schwéier
deet, sech kritesch mat der Iddi vun
der Natioun ausernaner ze setzen. Be-
sonnesch a Frankrdich, mee och zum
Beispill a Griicheland sinn am Kader
vun der europdescher Kris émmer
nees Konzepter wéi ,national Souve-
ranitéit”, ,Vollek" an ,Natioun" be-
schwuer ginn. Dat verréit dach awer
eng Tendenz zu engem problemate-
sche Réckzuch op dat Nationaalt, déi
entweder vu populistescher Strategie
gedroen ass, oder tatsdchlech an déi
al Virstellung vu kollektiven Identitéi-
ten an Eegenaarten zréckfélt. Begréf-
fer wéi kollektiv Identitéit oder Ee-
genaarten drécken awer net méi aus
wéi eegen oder friem Definitiounen
dovun, wat e bestémmte Grupp an
der Gesellschaft ze sinn huet. Dobai
geet et och ém Muecht.

Dése Beitrag ass fir d'éischt de 5.1.2017 an
Audio-Form um Radio 100komma7 an der
Rubrik ,ZaithistorikerIn* diffuséiert ginn.

